
 ABSTRAK  

 

 

Kajian ini bertujuan membangun dan menilai model pengajaran dan pembelajaran 

matematik berasaskan pendekatan kooperatif menggunakan strategi penyelesaian 

masalah (PMKSPM). Kaedah pembangunan model PMKSPM yang digunakan dalam 

kajian ini meliputi dua peringkat, iaitu peringkat pembangunan dan penilaian model. 

Peringkat  pembangunan model PMKSPM terdiri daripada empat tahap iaitu kajian 

awal, perancangan model, realisasi model, dan kajian rintis. Peringkat penilaian model 

PMKSPM pula melibatkan kaedah eksperimen kuasi. Dapatan kajian menunjukkan 

bahawa model PMKSPM yang dibangunkan memenuhi syarat kesahan, 

kebolehpercayaan, kepraktikalan, dan keterlaksanaan melalui beberapa peringkat 

penilaian. Dari aspek prestasi, pemikiran kreatif, dan ketrampilan sosial pelajar, kajian 

mendapati bahawa wujudnya perbezaan yang signifikan antara kumpulan yang 

menggunakan model PMKSPM dengan kumpulan pembelajaran konvensional. Begitu 

juga terdapat hubungan yang signifikan antara ketrampilan sosial dengan pemikiran 

kreatif pelajar semasa menggunakan model PMKSPM. Kesimpulannya, kajian berjaya 

membangun dan menilai model PMKSPM yang memenuhi syarat kesahan, 

kebolehpercayaan, kepraktikalan, dan keterlaksanaan. Model PMKSPM yang 

dibangunkan boleh meningkatkan prestasi, pemikiran kreatif, dan ketrampilan sosial 

pelajar. Implikasi daripada kajian ini adalah model PMKSPM yang dibangun boleh 

digunakan dalam proses pengajaran dan pembelajaran matematik di sekolah 

menengah pertama Indonesia.    

DEVELOPMENT AND EVALUATION OF MATHEMATICAL TEACHING 

AND LEARNING MODEL BASED ON COOPERATIVE APPROACH 

USING  PROBLEM SOLVING STRATEGIES 

 

 

ABSTRACT 

 

 

The aim of this study was to develop and evaluate a mathmatical teaching and 

learning model based on cooperative approach using problem solving strategies 

(CAPSS). The method of CAPSS model development which was used in this study 

comprised two stages, the development and evaluation of model stages. The 

development of CAPSS model stage consisted of four levels, namely a preliminary 

study, planning of model, realization of model and a pilot study. The evaluation of  

CAPSS model stage involved a quasi experimental method. The result of the study 

revealed that the developed CAPSS model fulfilled the required conditions of validity, 

reliability, practicality and usability  through some evaluation stages. As far as 

students’ learning achivement, creative thinking and social skill aspects were 

concerned, the study showed that there were a significant difference between the 

experimental group that employed the CAPSS model and the control group that used 

the conventional learning model. There was also a significant correlation between 

social skill and creative thinking aspects while using the CAPSS model.   In 

conclusion, this study was successful in developing and evaluating the CAPSS model 

that fulfilled the requirements of validity, reliability, practicality and usability. The 

developed CAPSS model could enhance the students’ learning achievement, creative 

thinking and social skill aspects.  The implication of this study is that the CAPSS 

model could be used in teaching and learning of mathematics in  Indonesia’s  junior 

PENDAHULUAN 

 

 

 

 

1.1  Pengenalan 

 

Di era globalisasi abad 21 dan dengan kemajuan teknologi, maka persoalan yang 

muncul akan semakin kompleks. Oleh kerana itu, untuk menghadapi persoalan yang 

kompleks ini perlu adanya persiapan sumber manusia yang mampu berfikir secara 

kreatif. Perkara ini bersesuaian dengan fungsi dan tujuan pendidikan yang terkandung 

dalam Undang-Undang Sistem Pendidikan Kebangsaan (USPK) No. 20 Th 2003. 

USPK  berfungsi mengembangkan kemampuan dan membentuk watak serta 

peradaban bangsa yang bermartabat dalam rangka mencerdaskan bangsa. USPK 

bertujuan  mengembang kemampuan pelajar agar menjadi manusia yang beriman dan 

bertakwa kepada Tuhan Yang Maha Esa, berakhlak mulia, sihat, berilmu, cekap, 

kreatif, mandiri, dan menjadi warga Negara yang demokratis serta bertanggung 

jawab. 

 

Pelbagai aspek kehidupan modern dalam era globalisasi sangat memerlukan 

kemampuan berfikir kritis, kreatif dan produktif dalam persekitaran pelajar. 

Kemampuan berfikir kritis, kreatif dan produktif merupakan kemampuan berfikir aras 

tinggi. Ini bersesuai dengan tujuan pembelajaran matematik bermula dari sekolah 

rendah yang menerapkan kemampuan berfikir logis, analitis, sistematis, kritis dan 

kreatif serta kemampuan bekerja sama (BSNP, 2006). Justeru, kemampuan berfikir 

kreatif dan ketrampilan sosial perlu dikembangkan dalam pembelajaran matematik.  

 

Tujuan pendidikan nasional di Indonesia antara lain mewujudkan masyarakat 

pembelajaran di mana setiap ahli masyarakat berhak mendapatkan pendidikan dan 

menjadi pembelajar seumur hidup. Menurut Delors (1996) terdapat empat tunggak 

dalam pendidikan iaitu belajar mengetahui (learning to know),belajar melakukan 

sesuatu (learning to do), belajar menjadi sesuatu (learning to be), belajar hidup 

bersama (learning to live together). Pelaksanaan dalam PdP matematik terlihat dalam 

PdP serta penilaian yang sifatnya belajar mengetahui (fakta, kemahiran, konsep, dan 

prinsip), belajar melakukan sesuatu (membuat matematik), belajar menjadi sesuatu  

(berseronok dengan matematik), dan belajar hidup bersama (pembelajaran koperatif 

dalam matematik). Oleh kerana perlunya penerapan keempat-empat tunggak  menurut 

Delors, serta pentingnya penguasaan kompetensi matematik untuk kehidupan pelajar, 

maka telah dihasilkan Standar Kompetensi Lulusan (SKL) oleh Pemerintah Indonesia 

melalui Permen 23 Tahun 2006. SKL untuk subjek matematik meliputi: (i)  

memahami konsep matematik, menjelaskan perkaitan antara konsep dan 

mengaplikasikan konsep atau algoritma, secara luwes, tepat, efisien, dan berkesan, 

dalam pemecahan masalah; (ii) menggunakan penalaran pada pola dan sifat, 

melakukan manipulasi matematik dalam membuat generalisasi, menyusun bukti, atau 

menjelaskan gagasan dan pernyataan matematik; (iii)  menyelesaikan masalah yang 

meliputi kemampuan memahami masalah, merancang model matematik, 

menyelesaikan model dan menafsirkan penyelesaian yang diperoleh; 

(iv)   menghubungkan gagasan dengan simbol, jadual, gambar rajah, atau media lain 

untuk memperjelas keadaan atau masalah; (v)   memiliki sikap menghargai kegunaan 

matematik dalam kehidupan, iaitu memiliki rasa ingin tahu, perhatian, dan minat 

dalam mempelajari matematik, serta berdaya tahan dan berkeyakinan dalam 

pemecahan masalah (Fery, 2011). Hasilnya, dapat meningkatkan kognitif, afektif dan 

sosial pelajar, yang akhirnya dapat menghasilkan pelajar yang kreatif.  

 

Matematik diajar pertama kali dalam pendidikan formal iaitu di peringkat  

rendah (Sekolah rendah). Pengajaran matematik pada pendidikan dasar iaitu di 

sekolah rendah mempunyai peranan yang sangat penting kerana pendidikan dasar 

merupakan asas untuk pendidikan selanjutnya.  

 

Pemerintah Indonesia secara terus menerus menambah baik kualiti 

pendidikan. Ini dilakukan dengan pembangunan sekolah-sekolah, pengandaan 

kemudahan pendidikan, pengambilan guru hingga kepada semakan dan pengesahan 

Undang-Undang Sistem Pendidikan Nasional serta Undang-Undang Guru dan 

Pensyarah. 

Permasalahan dalam kualiti pendidikan merupakan suatu sistem yang saling 

berhubung kait antara komponen maklum balas, proses dan hasil. Kualiti hasil 

pendidikan dipengaruhi oleh kualiti maklum balas dan kualiti proses. Komponen 

maklum balas secara signifikan mempengaruhi peningkatan kualiti hasil pendidikan 

meliputi: (i) ketersediaan pendidik dan tenaga pendidik yang belum mencukupi; (ii) 

kemudahan pembelajaran yang kurang mencukupi dan belum optimal penggunaanya; 

(iii) dana pendidikan yang kurang mencukupi; dan (iv) proses PdP yang kurang cekap  

dan berkesan (Renstra Depdiknas, 2005).  

 

Permasalahan kualiti proses PdP matematik di Indonesia merupakan 

sebahagian faktor penting yang mempengaruhi prestasi pelajar matematik. Hal ini 

ditunjukkan oleh prestasi pelajar melalui Ujian Akhir Nasional (UAN) bagi Sekolah 

Menengah Pertama (SMP) dan Sekolah Menengah Atas (SMA) yang masih lagi 

rendah berbanding dengan subjek lain, kecuali di peringkat sekolah rendah 

(Puspendik, 2005).  

 

Pemilihan model dalam PdP matematik adalah perkara penting dalam proses 

PdP. Aktiviti PdP menggunakan model yang kurang beragam dan bersifat monotonik 

menyebabkan pelajar merasa bosan. Kebosanan dan menurunnya motivasi pelajar 

dalam mengikuti proses PdP mengakibatkan penguasaan terhadap subjek yang 

disampaikan sangat rendah. Salah satu model yang diamalkan dalam meningkatkan 

proses dan hasil belajar adalah melalui pendekatan pembelajaran konstruktivistik. 

 


